
  

 

KISA PINÈZ YO YE ? 
Pinèz yo se ensèk ki bwè san moun ak zannimo. Yo 
piti, plat, mawon, epi oval. Yo pa gen zèl. 

A KISA PINÈZ YO SANBLE ? 
 Ze pinèz yo blan epi yo gen fòm pwar. Lè 

yo fèk kale, pinèz yo klè epi koulè yo pi pal. 
Ofi a mezi y ap vin pi gran, y ap vin pi 
mawon. 

 Pinèz adilt yo gen koulè wouj-mawon, yo 
plat, epi oval. Si w gade avèk anpil 
atansyon, ou ka wè yo gen cheve kout ki 
gen koulè lò. Pinèz yo pa gen zèl. Yo 
degaje yon sant dous mwezi. Apre yo fin 
manje, yo vin anfle ak wouj fonse. 

POUKISA PINÈZ SE YON PWOBLÈM ? 
Pinèz yo vin prezante yon gwo pwoblèm nan plizyè 
vil ak komin. Se kapab paske gen plis moun k ap 
vwayaje kite peyi a pou ale nan peyi kote pinèz se 
yon pwoblèm. Li kapab tou se paske yo te entèdi 
sèten pèstisid kont enfestasyon pinèz.  

KIJAN PINÈZ ANTRE LAKAY MOUN ? 
An jeneral, pinèz antre lakay ou nan malèt, rad, oswa 
lòt atik pèsonèl lè w ap vwayaje. Pafwa otèl yo gen 
pinèz. Pinèz yo ka grenpe monte nan malèt ou epi w 
ka pote yo tounen lakay ou. Yon sèl grenn pinèz kont 
pou l lakoz yon enfestasyon kòmanse lakay ou.  

Pinèz yo ka antre lakay ou tou lè yo monte sou rad 
ou, men pa gen anpil chans pou sa rive. Yon fason ki 
pi kouran pou w mennen pinèz lakay ou se si w achte 
ak mete sou ou yon rad dezyèm men oswa yon mèb 
dezyèm men ki te gen pinèz ladan yo. 

ÈSKE GEN MEZI M KA PRAN POU M EVITE POTE 
PINÈZ LAKAY MWEN ? 
Wi, ou dwe verifye mèb dezyèm men yo avèk anpil 
atansyon anvan w pote yo lakay ou.  

Verifye apatman yo ak chanm dòtwa yo. Lè w ap 
abite nan apatman ki kole youn ak lòt, sa lakoz li pi 
fasil pou w pran pinèz. Yo rete souvan nan espas ki 
ant mi yo. Si yon apatman tou kole ak pa w la gen 
pinèz, ou ka petèt genyen yo tou. L ap difisil pou w 
rezoud pwoblèm pinèz yo si tout apatman ki nan 
bilding nan pa pran mezi pou desitirè yo. 

Verifye apatman ki vid yo pou w wè si yo gen pinèz 
anvan w bwote vin ladan yo. Pinèz yo ka siviv 
pandan plizyè mwa san manje. 

KI KOTE PINÈZ YO KACHE ? 
 Kabann (gwo kouti sou rebò matla yo, kouti 

nan kò matla yo, ak twou ki nan matla yo ak 
somyè yo), kad kabann yo, tèt kabann yo, 
ak nan fatra ki anba kabann yo  

 Kapèt ak baz nan mi yo 
 Pa dèyè papye kolorasyon nan mi ki onjan 

detache 
 Pli ki nan rido yo ak dra yo 
 Revèy, radyo, oswa telefòn ki tou pre yon 

kabann oswa ki sou yon tabdenwi 
 Anndan ak anba tiwa yo 
 Ankadreman foto 

KI SIY K AP FÈ M KONNEN M GEN YON 
ENFESTASYON PINÈZ ? 
Siy enfestasyon pinèz yo kapab se : 

 Mak oswa tach fonse (wouj oswa mawon) 
sou dra, sak zorye, oswa matla, oswa nan 
zòn ki tou pre poupou pinèz  

 Yon sant mwezi espesyal 

